
	                                        Хроника 


● 1 октябрьдә, Халыкара өлкәннәр көнендә, ТР Дәүләт Советында республика хакимиятенең югары закон чыгару органы ветераннары очрашты. 

Парламентаризм үсешенә өлеш керткән хезмәткәрләрне парламент бинасында җылы кабул иттеләр. Дәүләт хезмәте буенча элеккеге коллегалар дустанә аралаштылар. Өлкән буын вәкилләрен ТР Дәүләт Советы Рәисе урынбасары Римма Ратникова сәламләде. 

Римма Ратникова ТР Дәүләт Советы Рәисе Фәрит Мөхәммәтшин исеменнән рәхмәт сүзләрен җиткереп, бәйрәм белән котлады, җыелганнарга сәламәтлек һәм озын гомер теләде. 

● 3 октябрьдә Дәүләт Советында Социаль сәясәт комитеты рәисе Светлана Захарова һәм Татарстанның икътисад министрының беренче урынбасары Сәрия Сираҗиева катнашында матбугат конференциясе булды.

Светлана Захарова күптән түгел пенсионерларның яшәү минимумы турында кабул ителгән законга аңлатма биреп узды, Татарстан Республикасында кулланучылар кәрзине күләменең фәнни күрсәткечләргә нигезләнгән булуын белдерде. 

26 сентябрьдә Татарстан парламенты “Пенсиягә федераль социаль түләүләр күләмен билгеләү өчен 2014 елда ТРда пенсионерларның яшәү минимумы күләмен билгеләү турында” ТР законын кабул итте. Документ буенча киләсе елда пенсионерларның яшәү минимумы 4870 сум тәшкил итәчәк. Бу күрсәткечләр нигезендә, пособиесы бу суммадан аз булган пенсионерларга социаль өстәмәләр каралган. 

Сентябрьдә кабул ителгән закон дәүләтнең пенсионерларга түләргә тиешле федераль социаль түләүләр күләмен билгели. Хәзер Татарстанда уртача пенсия күләме 9616 сум тәшкил итә. Республикада 1 миллионнан артык пенсионер яши. Бу – татарстанлыларның 28 проценты. 2013 елның узган 9 аенда аларның саны 6,6 меңгә арткан. Барлык пенсионерларның 36 проценты эшләүләрен дәвам итә. 

● 3 октябрьдә Пакыстан парламенты Сенат рәисе Хөсәен Бохари җитәкчелегендәге делегация Татарстан Дәүләт Советында булып китте. Әлеге ил делегациясе Татарстанга Россия һәм Ислам хезмәттәшлек оешмасының KazanSummit-2013 дигән V халыкара икътисадый саммитында катнашу өчен килгән иде.

Татарстанның парламент үзәгенә кергәч, кунаклар Дәүләт Советының Икътисад, эшкуарлык һәм инвестицияләр комитеты рәисе Марат Галиев һәм ТР Премьер-министры урынбасары Юрий Камалтынов белән бергә республика парламентының утурышлар залын, Татарстан парламентаризмы тарихы музеен карадылар, Дәүләт Советында теркәлгән журналистларның эш шартлары белән таныштылар. 

Аннары очрашуда катнашучылар РФ регионнары һәм Пакыстан арасында парламентара мөнәсәбәтләрнең киләчәге турында сөйләштеләр, KazanSummit форумы эшендә катнашудан алган тәэсирләре белән уртаклаштылар. Марат Галиев Пакыстан сенаторларына Татарстан парламентының закон чыгару өлкәсендәге эшчәнлеге турында сөйләде. 

Очрашуда Пакыстанның Россиядәге Илчелеге беренче секретаре Муазам Али катнашты.
● 3 октябрьдә Казан Кремле музей-тыюлыгының “Эрмитаж-Казан” үзәгендә “Ислам дөньясы яңа гасырда. Ислам хезмәттәшлеген оештыру” китабы тәкъдим ителде. Аның авторы – “Ислам хезмәттәшлге оешмасы” генераль секретаре, профессор Әкмәлетдин Ихсаноглы. 

Бу чарада ТР Дәүләт Советы Рәисе урынбасары Римма Ратникова, Россия Тышкы эшләр министрлыгы вәкилләре Константин Шувалов һәм Вениамин Попов, ТР Фәннәр академиясе Тарих институты директоры Рафаэль Хәкимов, галимнәр һәм укытучылар катнашты. 

Римма Ратникова китапны тәкъдим итү чарасына җыелучыларны Татарстан җитәкчелеге исеменнән сәламләде. 

Әкмәлетдин Ихсаноглы Татарстан Республикасы җитәкчелегенә китапны бастыруда өлеш кертүләре өчен рәхмәт белдерде. 

Чара ахырында Әкмәлетдин Ихсаноглы берничә китапны тәкъдим итүдә катнашучыларга бүләк итте. 

   ● 4 октябрьдә “Бердәм Россия” партиясе вәкилләренә сентябрь сайлауларыннан соң, киеренкелекне бетерергә ярамый, киресенчә, кешеләр белән эшне, аларның проблемаларын чишүне яхшыртырга кирәк, дип белдерде Россия Премьер-министры Дмитрий Медведев Мәскәүдә партия съездында.

Съездда ТРдан 27 делегат, шул исәптән ТР Президенты Рөстәм Миңнеханов һәм ТР Дәүләт Советы Рәисе Фәрит Мөхәммәтшин катнашты. 

● 5 октябрьдә парламентарийлар һәм Дәүләт Советы Аппараты хезмәткәрләре Казан мемориаль паркында агачлар утырттылар, әлеге бакчада Парламент аллеясы барлыккка килде.

 Республикада Экологик мәдәният һәм әйләнә-тирә мөхитне саклау елына багышлап күпләп агачлар һәм куаклар утырту акциясе уздырылды. Бу изге эш башкалада “Яшел рекорд” проекты кысаларында башкарыла. 

Республика парламенты депутатлары һәм Дәүләт Советы Аппараты хезмәткәрләре дә әлеге акциягә кушылып Җиңү паркында агачлар утырттылар. 
● 5 октябрьдә. ТР Президенты Рөстәм Миңнеханов һәм партиянең Татарстан төбәк бүлеге секретаре, ТР Дәүләт Советы Рәисе Фәрит Мөхәммәтшин рәислегендә ТР делегациясе “Бердәм Россия” Бөтенроссия сәяси партиясенең XIV съезды эшчәнлегендә катнашты.

Пленар утырышта сәяси доклад белән “Бердәм Россия” рәисе, РФ Хөкүмәте башлыгы Дмитрий Медведев чыгыш ясады. 

Фәрит Мөхәммәтшин үз чыгышында партия эчендәге язма һәм электрон хисап тотуны киметергә тәъдим итте, бу фикер залда алкышлар уятты. Ул партиягә яшьләрне тагын да активрак кабул итүнең кирәклеге турында әйтте. Һәм Татарстан тәҗрибәсе бу планда күрсәтерлек, чөнки яшьләргә, үз-үзләрен табу өчен, шартлар булдырырга кирәк, һәм республикада алар бар. Бу төрле инновацион мәйданчыклар: IT-парклар, технополислар һ.б. Яшьләрне партиягә җәлеп итү өчен, социаль челтәрләрне актив кулланырга кирәк. 

Шулай ук ул “БР”дә бер партиядә дә булмаган уникаль ресурс булганлыгына игътибар итте: бу Дәүләт Думасы, төбәкләр һәм муниципалитетлар дәрәҗәсендә парламентлы күпчелеккә ия булу. Партиянең фракция эшчәнлеген берләштерә һәм яхшырта торган органны Дәүләт Думасының фракцияләр Советы каршында булдырырга һәм кулланырга кирәк. 

● 7 октябрьдә ТР Дәүләт Советы Рәисе Фәрит Мөхәммәтшин Әстерхан өлкәсе делегациясе белән очрашты. Делегация Россиянең лидер-төбәкләренең берсенең үсеш тәҗрибәсе белән таныша.

Делегация составына Әстерхан өлкәсе губернаторы хакимияте җитәкчесе Канат Шантимиров, өлкә Хөкүмәте рәисе урынбасары – Төзелеш һәм юл хуҗалыгы министры Расүл Солтанов, Әстерхан өлкәсе Хөкүмәте рәисе урынбасары – Финанс министры Виталий Шведов, Әстерхан өлкәсе Думасы депутатлары кергән. 

Фәрит Мөхәммәтшин очрашуда катнашучыларны җылы каршы алды. Республика парламенты башлыгы республика халкының этник составы, 170 артык төрле милләт яшәү шартларында милләтара һәм конфессияара аңлашуны саклау өлкәсендә башкарыла торган эш турында сөйләде. 

ТР Дәүләт Советы Рәисе төп икътисадый һәм сәнәгать тармаклары үсеше турында хәбәр итте. Фәрит Мөхәммәтшин “Алабуга” МИЗ, “КАМАЗ” ААҖ кебек объектларны билгеләп үтте, Татарстанның нефть һәм химия тармагы предприятиеләренең республика һәм федераль бюджетларга керткән өлешен ассызыклап үтте. 

Моннан тыш, Фәрит Мөхәммәтшин ассызыклап үткәнчә, республика сәнәгате, Әстерхан өлкәсеннән аермалы буларак, нигездә тышкы базарга йөз тота һәм шуңа күрә бәйле булып кала – дөнья икътисадындагы вәзгыять продукцияне сатуга тәэсир итә. 

Канат Шантимиров җавап сүзендә татарстанлыларга җылы кабул итүләре өчен рәхмәт белдерде һәм Әстерхан өлкәсе губернаторы Александр Жилкин исеменнән саламләү сүзләре белдерде. Бөек татар шагыйре Габдулла Тукай һәйкәле әстерханлыларның яраткан урынына әйләнде, дип ассызыклады ул. 

● 8 октябрьдә ТР Дәүләт Советы Рәисе Фәрит Мөхәммәтшин “2014 елга һәм 2015-2016 еллар план чорына ТР бюджеты турында” ТР законы проекты һәм республиканың социаль-икътисадый үсешен фаразлау параметрлары турында сөйләшү буенча зона киңәшмәсендә катнашты.

ТР Президенты йөкләмәсе буенча, республика районнарында һәм шәһәрләрендә төп икътисадый документка багышланган зона киңәшмәләре сериясе үтте. Яшел Үзәндә үткән киңәшмә - соңгысы. 

2014 елга һәм 2015-2016 еллар план чорына ТР социаль-икътисадый үсешен фаразлау турында доклад белән ТР Икътисад министры Мидхәт Шаһиәхмәтов чыгыш ясады. 2014 елга һәм 2015-2016 еллар план чорына ТР бюджеты проектын ТР Финанс министры Радик Гайзатуллин тәкъдим итте. 

Финанс министры әйтүенчә, бюджет өстендә эш аны ТР Дәүләт Советына керткәнчә ярты ел алдан башланган. Республика учреждениеләре ихтыяҗлары берничә этапта өйрәнелгән, җирле бюджетларны баланска алу мәсьәләләре каралган. ТР Президенты һәм Министрлар Кабинеты белән бюджетны формалаштыру шартлары сөйләшенгән һәм килешенгән. 

Тәкъдим ителгән докладларга нәтиҗә ясап, республика парламенты башлыгы Фәрит Мөхәммәтшин бюджетның киеренкелеген билгеләп үтте һәм акчаларны максатчан кулланмаудан кисәтеп куйды, шулай ук муниципалитетларны закон чыгару инициативалары хокукларыннан файдаланырга чакырды. 

Киңәшмә соңында Яшел Үзән муниципаль районы башлыгы Александр Тыгин чыгыш ясады. Ул үз чыгышында районның һәм шәһәрнең төп финанс проблемаларын билгеләп үтте. 

Шулай ук чарада ТР Дәүләт Советының Бюджет, салымнар һәм финанслар буенча комитеты рәисе Морат Гаделшин, ТР Дәүләт Советында КПРФ фракциясе җитәкчесе Хафиз Миргалимов, ТР Дәүләт Советы депутатлары, муниципаль берәмлекләр башлыклары, алдынгы сәнәгать предприятиеләре вәкилләре һ.б. катнашты. 

● 9 октябрьдә ТР Дәүләт Советында Төркия Республикасының эшлекле даирәләре вәкилләреннән торган делегация булып китте. Әлеге сәфәр Россотрудничество федераль агентлыгы тарафыннан чит ил делегацияләренең Россия белән танышуын тәэмин итү программасы кысаларында оештырылган иде.

Мәдәният, фән, мәгариф һәм милли мәсьәләләр комитеты рәисе Разил Вәлиев белән очрашу алдыннан кунаклар парламент үзәге белән таныштылар, Татарстанда парламентаризм үсеше тарихы музеен, матбугат конференцияләре залын, матбугат үзәген карадылар. 

Очрашу барышында парламент комитеты рәисе кунакларга комитетның закон чыгару эшчәнлеге, Россия Федерациясе субъекты буларак Татарстанның Төркия белән парламентара мөнәсәбәтләре турында сөйләде. Түгәрәк өстәл форматында узган дискуссиядә катнашучылар Татарстанның һәм аның башкаласының туризм үзәге һәм кунакханә бизнесына инвестицияләр кертү объекты буларак потенциаль мөмкинлекләре хакында фикер алыштылар. Очрашуда катнашучылар Төркия белән Татарстан арасында эшлекле һәм мәдәни элемтәләрне тагын да тирәнәйтү яклы булуларын белдерделәр. Ахырдан Разил Вәлиев чит илләрдәге татар диаспорасын рухи һәм мәдәни берләштерүгә ярдәм иткән өчен Россотрудничество агентлыгы җитәкчелегенә рәхмәт белдерде. 

● 9 октябрьдә “Бердәм Россия” партиясе Татарстан төбәк бүлеге сәяси советының сигезенче утырышында бүлек секретаре, ТР Дәүләт Советы Рәисе Фәрит Мөхәммәтшин һәм аның урынбасары Александр Гусев партиянең XIV съезды эш нәтиҗәләре турында сөйләделәр
Александр Гусев билгеләп үткәнчә, ил җитәкчелеге яңа партияләр оештырырга җыенмый, “Бердәм Россия” партиясе таяныч итеп карала. РФ Президенты Владимир Путин да һәм РФ Хөкүмәте Рәисе Дмитрий Медведев та үз чыгышларында “Бердәм Россия” партиясенең хәзерге сәяси шартларда реаль эшли торган бердәнбер партия икәнлеген әйткән. 

Фәрит Мөхәммәтшин исә съездда партия лидерының җәмәгатьчелекне кабул итү бүлмәләре эшенә зур игътибар бирелүен искәртте. Ул билгеләп үткәнчә, 8 сентябрьгә Татарстанда 53 сәяси партия теркәлгән булса да, аларның 47се генә ул вакытта үз кандидатураларын муниципалитетлардагы сайлауларда катнашу өчен тәкъдим итә алган. Ә сайлауларда бишесе генә катнашкан. 

“Бердәм Россия” партиясе Татарстан төбәк бүлеге секретаре урынбасары, ТР Дәүләт Советы Рәисе урынбасары Римма Ратникова алда торган иң мөһим бурычлар дип халык арасында позицияләрне ныгыту, массакүләм мәгълүмат чаралары белән эшләүне активлаштыру, беренчел звенода эшне көчәйтүне билгеләп үтте. 

Утырышта төбәк башкарма комитеты җитәкчесе Виктор Бударинның әлеге вазыйфадан үз теләге белән китүе мәгълүм булды. 

Фәрит Мөхәммәтшин төбәк башкарма комитеты җитәкчесе итеп ТР Министрлар Кабинеты аппаратының сәламәтлек саклау, спорт һәм сәламәт тормыш рәвешен формалаштыру бүлеге җитәкчесе Андрей Кондратьевны тәкъдим итте. Аның кандидатурасы партия Үзәк сайлау комитетына тәкъдим ителәчәк.
● 10 октябрьдә республика парламентында “2014 елга һәм 2015-2016 еллар план чорына ТР бюджеты турында” ТР законы проекты буенча парламент тыңлаулары узды. Парламент тыңлауларында ТР Премьер-министры Илдар Халиков, ТР Дәүләт Советы Рәисе урынбасары Александр Гусев, ТР Икътисад министры Мидхәт Шаһиәхмәтов, ТР Финанс министры Радик Гайзатуллин, парламентның Бюджет, салымнар һәм финанслар комитеты рәисе Морат Гаделшин катнашты.

Морат Гаделшин билгеләп үткәнчә, киләсе елга бюджет проекты Чистайда, Яр Чаллыда һәм Яшел Үзәндә узган киңәшмәләрдә тәфсилләп каралган. Фикер алышуларда башка муниципаль берәмлекләр дә катнашкан. Моннан тыш, төп финанс документы ТР Дәүләт Советы комитетларында да каралды. 

Икътисад министры Мидхәт Шаһиәхмәтов Татарстан Республикасының 2014-2016 елларга социаль-икътисадый үсеш фаразын тәкъдим итте. Аның әйтүенчә, тышкы базар белән элемтәдә булу билгеле бер куркынычлар тудыра. Шуңа күрә барлык министрлык-ведомстволарның системалы эш итүе сорала. 

ТР Финанс министры Радик Гайзатуллин, алдагы өч елга бюджет параметрлары белән таныштырып, елдан-ел бюджетның кытлык өлеше үсә баруын билгеләп үтте. 2014 елга ул 5 409 791, 7 мең сум, 2015 елга – 8 404 770,4 мең сум, 2016 елга 12 374 902,8 мең сум күләмендә планлаштырылган. 

Министр сүзләренә караганда, бюджет проектының керем өлешен формалаштырганда ТР Президентының республика социаль-икътисадый үсешенең инвестицион һәм инновацион юнәлешләрен көчәйтү буенча куелган бурычлары исәпкә алынган. 
Утырышта катнашучы ТР Премьер-министры Илдар Халиков,  кайбер мәсьәләләр буенча фикерләрен белдереп, икътисадый үсеш динамикасының акрынаюы күзәтелүен билгеләп үтте. 

Ел саен депутатлар ятим балаларны торак белән тәэмин итү мәсьәләсен күтәреп чыга. Башка елларны парламентның Социаль сәясәт комитеты рәисе Светлана Захарова бу проблемага игътибарны юнәлтсә, быел депутат Рифат Ганибаев сорау бирде. Илдар Халиков, бу сорауга җавап биреп, әлеге максатларга федераль бюджеттан да, республика бюджетыннан да акча каралуын билгеләп үтте. 

Премьер-министр, республика максатчан программаларын тормышка ашыруга кагылышлы сорауга аңлатма биреп, 2014 елда программаларның яңалары да барлыкка киләчәген, бер өлеше бетереләчәген хәбәр итте. ТР Финанс министры Радик Гайзатуллин билгеләп үткәнчә, 2014 елда социаль яктан әһәмиятле 23 программа эшләячәк һәм моның өчен 6,5 млрд. сум акча каралачак. Әмма иң мөһиме - бу мәсьәлә түгел, ә программаларның нәтиҗәле эшләве. Илдар Халиков сүзләренә караганда, бу өлкәдә шикаятьләр бар. 
● 11 октябрьдә ТР Дәүләт Советында “Зенит-Казан” волейбол клубы җитәкчелеге яңа сезон башлануга багышланган матбугат конференциясе уздырды. 

Бу чарада ТР Волейбол федерациясе президенты, Татарстан Дәүләт Советы Рәисе Фәрит Мөхәммәтшин, ТР Яшьләр эшләре, спорт һәм туризм министры Рафис Борһанов, “Зенит-Казан” волейбол клубы президенты Рәфкать Кантюков, клубның вице-президенты Илһам Рәхмәтуллин, “Зенит-Казан” директоры Олег Брызгалов, команданың баш тренеры Владимир Алекно һәм Казан командасы уенчылары катнашты.

● 11 октябрьдә Яңа татар бистәсе зиратында данлыклы татар драматургы, прозаик, публицист, Казан шәһәренең шәрәфле әгъзасы Туфан Миңнуллинның каберенә таш куелды. 

Мәшһүр драматургны искә алырга коллегалары, Татарстан Республикасы Дәүләт Советының төрле чакырылыштагы депутатлары, Г.Камал исемендәге Татар дәүләт академия театры артистлары, хезмәткәрләре һәм шулай ук Туфан Миңнуллинның якыннары – хәләл җефете Нәҗибә ханым, кызы Әлфия Юнысова, туганнары килде. 

Туфан Миңнуллинның мәрмәрдән кабер ташы Татарстан Республикасы Хөкүмәте, «Таттелеком» һәм «Газпром Трансгаз Казань» оешмалары ярдәме белән ясалды. Бүгенге чарада «Таттелеком» оешмасы генераль директоры Лотфулла Шәфигуллин да, «Газпром Трансгаз Казань» оешмасы генераль директоры Рәфкать Кантюков та, ТР Дәүләт Советы Рәисе урынбасары Римма Ратникова да, ТР Мәдәният министры Айрат Сибагатуллин да бар иде. 

● 14 октябрь.  Октябрь башында ТР Дәүләт Советы депутаты, Татарстанных халык шагыйре, Башкортстанның атказанган мәдәният хезмәткәре Роберт Миңнуллин Уфада булды. Күптән түгел үзенең 65 еллык юбилеен билгеләп үткән шагыйрь “Тугандаш халыклар әдәбиятында традицияләр күчә-килүчәнлеге” дип аталган Бөтенрусия фәнни-гамәли конференция эшендә катнашты һәм үзенең яңа китабын тәкъдим итте.

Мифтахетдин Акмулла исемендәге Башкорт дәүләт педагогика институтында үткән конференциянең төп темаларыннан берсе Роберт Миңнуллинның күпкырлы иҗаты булды. Аның иҗатын тирәнтен анализлаган докладлар белән Удмуртия халык язучысы Вячеслав Ар-Серги, КФУдан филология фәннәре докторы Ләйлә Минһаҗева, Казан мәдәният институты галиме Рамил Сарчин, БДПУ профессоры Марат Ямалов һәм башкалар чыгыш ясады. 

Конференция тәмамлангач, БДПИның Ак залында Роберт Миңнуллинның “И, газиз якташларым!” дигән китабын тәкъдим итү кичәсе булды. Әлеге китап бәйрәмендә Башкортстан Республикасы Дәүләт Җыены – Корылтай депутаты, Башкортстан татарлары милли-мәдәни автономиясе рәисе Римма Үтәшева шагыйрьгә “Башкортстан Республикасының законнар чыгару үсешенә керткән өлеше өчен” дигән Мактау билгесе тапшырды. 

● 16 октябрьдә  ТР Дәүләт Советы Президиумы утырышында парламентның кырык бишенче утырышы 24 октябрьгә билгеләнде. 

ТР Дәүләт Советы Секретаре Лилия Маврина белдергәнчә, сессиянең көн тәртибенә 15 мәсьәлә кертелә. Алар арасында Татарстан Республикасының 10 закон проекты, 4 федераль закон проекты бар. 

Лилия Маврина Татарстан парламенты тарафыннан ТР Президентының ТР Дәүләт Советына Юлламасындагы тәкъдимнәрне тормышка ашыру буенча чаралар планы эшләнүен әйтте, бу нисбәттән 35 позиция буенча 46 чара көтелә. 

ТР Дәүләт Советы Рәисе Фәрит Мөхәммәтшин, Президиум утырышы тәмамланганнан соң, “Татарстан Республикасының 2014 елга һәм 2015 һәм 2016 елларның планлы чорына бюджеты турында” закон проектына карата үз фикерләрен белдерде. 

Аның сүзләренә караганда, алдагы елларга бюджет үтәлеше авыр булыр дип фаразлана. Чөнки керем өлеше кимергә мөмкин. Бигрәк тә табышка салымны җыю өлкәсендә кыенлыклар бар. Ел ахырында профицитка өметләнеп булмый. 

● 17 октябрьдә ТР Дәүләт Советы Рәисе Фәрит Мөхәммәтшин Мәскәүдә РФ ФҖ Федерациясе Советы Рәисе каршындагы җирле үзидарә буенча Советның “Төбәкнең социаль-икътисадый үсешендә җирле үзидарәнең роле турында” темасына киңәйтелгән утырышында катнашты. 

Утырышны РФ ФҖ Федерациясе Советы Рәисе Валентина Матвиенко уздырды. 
Утырышта катнашучыларга сәламләү сүзе белән Европа Советының Җирле һәм төбәк хакимиятләре конгрессы рәисе Хервиг Ван Стаа мөрәҗәгать итте. 

Катнашучылар алдында ТР Дәүләт Советы Рәисе Фәрит Мөхәммәтшин чыгыш ясады. Ул үз чыгышында җирле үзидарә системасын коруда Татарстан тәҗрибәсе турында сөйләде. 
ТР парламенты спикеры ассызыклаганча, республикада барлык муниципаль берәмлекләр транспорт, шулай ук Интернет челтәре ярдәмендә элемтәдә тору мөмкинлеге белән тәэмин ителгән. 

Фәрит Мөхәммәтшин коллегаларына җирле үзидарә органнарына йөкләнгән вәкаләтләрнең тармак законнарына туры килүен тикшерү, 131нче Федераль Законда күрсәтелгән җирле үзидарә мәсьәләләренә игътибар итү һәм хакимиятнең төрле дәрәҗәләренә бертөрле яки охшаш вәкаләтләрне параллель рәвештә беркетүне бетерү тәкъдиме белән мөрәҗәгать итте.
● 17 октябрьдә ТР Дәүләт Советындагы матбугат конференциясендә Бюджет, салымнар һәм финанслар комитеты рәисе Морат Гаделшин, 2014 елга һәм 2015-2016 елларга ТР бюджеты параметрлары депутатлар тарафыннан хупланыла, дип белдерде.

Матбугат конференциясендә катнашкан ТР Финанс министры Радик Гайзатуллин журналистларга ТР бюджетының хәзерге вакытта тормышка ашырылуы турында сөйләде. 

Журналистларның республиканың быелгы бюджеты – "исән калу" бюджеты яки үсеш бюджетымы дигән сорауларына җавап биргәндә, Морат Гаделшин: “Республиканың башкарма хакимиятенә тиешле бәя бирергә кирәк – федераль программаларда катнашып, колоссаль үсеш алабыз. Акчалар кайвакыт җитми. Бу үсеш бюджеты. Мин “исән калу” бәяләмәсенән читләшер идем”, - дип билгеләде. 

● 17 октябрьдә Казан (Идел буе) федераль университетының Филология һәм сәнгать институтында “Туган телләрне һәм мәдәниятләрне саклау һәм үстерү” II халыкара фәнни-гамәли форумы ачылды. 

Форум эшендә катнашкан Татарстан Дәүләт Советы Рәисе урынбасары Римма Ратникова җыен кунакларына Татарстан Республикасы Президенты Рөстәм Миңнехановның сәлам хатын укыды. 

Җыенда чыгыш ясаган Татарстан Фәннәр Академиясе вице-президенты Җәүдәт Сөләйманов ассызыклаганча, мондый чаралар гаять зур әһәмиткә ия. 
Бөтендөнья татар Конгрессы башкарма комитеты рәисе Ринат Закиров исә чит төбәкләрдә татар мәктәпләре, сыйныфлары ябыла баруга борчылуын белдерде. Туган телдә укыту өчен белгечләр әзерләүгә ярдәм йөзеннән, Конгресс юлламасы белән Казан университетына студентларны кабул итүне елдан-ел арттыру үзмаксат булып торуын искәртеп узды. 

Телләр һәм мәдәниятләрне саклау мәсьәләсенә багышланган җыенның пленар өлешендә КФУның Филология һәм сәнгать институты белән Бөтендөнья татар Конгрессы башкарма комитеты, Рус милли-мәдәни мөхтәрияте, шулай ук Татарстан Республикасының Саба, Актаныш, Кукмара, Чүпрәле, Арча муниципаль берәмлеләре башкарма комитетлары белән уртак хезмәттәшлек турындагы Шартнамәләргә кул куелды.
● 18 октябрьдә ТР Дәүләт Советында узган матбугат очрашуында Бөтендөнья татар конгрессы башкарма комитеты рәисе Ринат Закиров: “Төрле илләрдә, төрле төбәкләрдә яшәгән халык мәгълүмат алуны Татарстаннан башлый. Татарстанга булган омтылыш шулкадәр көчле, без аны монда аңлап та бетермибез. Бу кан тарту белән бәйледер дип уйлыйм”, - дип белдерде. 

Ринат Закиров билгеләп үткәнчә, татар конгрессының бишенче корылтаенда 20 еллык эшчәнлеккә нәтиҗәләр чыгарылган. Ә аның Башкарма комитет белән җитәкчелек итә башлаганына 11 ел булган. Бүген конгресс 480 иҗтимагый оешманы берләштерә, шуның 130дан артыгы чит илләрдә урнашкан. 

Үз чыгышында конгресс рәисе БДБ илләреннән һәм Россия төбәкләреннән милләттәшләребезне Татарстан вузларында укыту мәсьәләсен күтәрде. Мондый милләттәшләребезнең саны быел 400дән артып китә. Республика югары уку йортларында татарның милли үзенчәлекләрен саклап калу юнәлешендә белгечлекләр әзерлиләр. Киләсе уку елында Казанда Төркиядән, Финляндиядән, Польшадан һәм Балтыйк илләреннән милләттәшләребезне көтәләр. Бу юнәлеш бигрәк тә Кытай татарларында популяр. Казанга укырга килеп, гаиләләре белән монда күчеп кайтучылар да бар. 

● 21 октябрьдә Татарстан Республикасының III чакырылыш (2004-2009) Дәүләт Советы депутаты, Россия Федерациясе Федераль Җыенының II (1995-1999) һәм III (1999-2004) чакырылыш Дәүләт Думалары депутаты Александр Иванович Салий озакка сузылган каты авырудан соң вафат булды. 

Александр Иванович 90 нчы еллар башында актив төстә сәяси эшчәнлек белән шөгыльләнде, Татарстан Республикасы Коммунистлар партиясен торгызуның чишмә башында торды, ТР Коммунистлар партиясе республика комитетының беренче секретаре булды. 2012 елда ул “Полкташлар” Республика иҗтимагый оешмасын булдырып, әлеге оешманы җитәкләде. 

● 25 октябрьдә ТР Дәүләт Советы Рәисе Фәрит Мөхәммәтшин Кыргызстан Республикасы делегациясе белән очрашты. Делегация Казанга Чыңгыз Айтматовның тууына 85 ел тулуга багышланган чаралар кысаларында килде. 

ТР Дәүләт Советы Рәисе Фәрит Мөхәммәтшин билгеләп үткәнчә, Татарстан Кыргызстан белән барлык юнәлештә, аерым алганда, мәдәният һәм фән өлкәләрендә актив хезмәттәшлек итә, шул ук вакытта икътисадый элемтәләр әлегә югары дәрәҗәдә түгел, аларны үстерү планлаштырыла. Татарстанда Чыңгыз Айтматовның иҗатын югары бәялиләр, дип билгеләп үтте Ф.Мөхәммәтшин. 

КР Мәдәният, мәгълүмат һәм туризм министры Солтан Раев шулай ук, Татарстан белән аларны күптәнге мәдәни-тарихи элемтәләр бәйләвен билгеләп үтте. Ул кичә Мәскәүдә Чыңгыз Айтматовның тууына 85 ел тулуга багышланган чаралар башлануы хакында сөйләде. 

Очрашуда башка мәсьәләләр буенча да фикер алыштылар. Кыргызстан Республикасының Россиядәге гадәттән тыш һәм тулы вәкаләтле илчесе Болот Джунусов, Татарстан компанияләре Кыргызстанда да ИТ-тармагына кагылышлы 1-2 проект гамәлгә куйсын иде, дип белдерде. Моннан тыш, ул Казанда студентлар өчен тудырылган шартлар уңай хисләр калдыруын әйтте һәм Кыргызстан яшьләренең Татарстан башкаласында белем алуларын теләвен белдерде. 

Очрашуда Кыргызстан Республикасының Россиядәге гадәттән тыш һәм тулы вәкаләтле илчесе Болот Джунусовның хәләл җефете Кундуз Кочкимбаева, КР Милли фәннәр академиясе вице-президенты Абдылдажан Акматалиев, Чыңгыз Айтматовның сеңлесе Роза Айтматова, СССР халык артисты, кинорежиссер Болот Шамшиев катнашты. Бу чарада шулай ук ТР Дәүләт Советы Рәисе урынбасары Римма Ратникова, ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев, ТР Премьер-министры урынбасары – ТР ның РФ дәге Тулы вәкаләтле вәкиле Равил Әхмәтшин, ТР Мәдәният министры Айрат Сибагатуллин бар иде.
● 25 октябрьдә “Корстон” комплексында комсомол юбилеена багышланган тантана узды. Анда республика шәһәр-районнарыннан 600 гә якын кунак - элекке комсомол активистлары катнашты. Алар арасында ТР Дәүләт Советы Рәисе Фәрит Мөхәммәтшин да бар иде.

● 29 октябрьдә Татарстан парламенты башлыгы Фәрит Мөхәммәтшин Страсбургта Европа Советы Җирле һәм төбәк хакимиятләре конгрессының үзе җитәкләгән Актуаль мәсьәләләр комитеты утырышын үткәрде. 

Спикер әлеге утырышта комитетның Балаларны көчләүгә каршы шәһәрләр һәм төбәкләр пакты буенча алып барылган эшенә юнәлтте. “Россия төбәкләрендә безнең комитетның Балаларны көчләүгә каршы шәһәрләр һәм төбәкләр пакты буенча алып барылган эшен югары бәялиләр. 2012 елның 1 октябрендә Россия Федерациясе Балаларны җенси мөнәсәбәтләрдә кулланудан һәм көчләүдән яклау буенча Лансарот конвенциясен имзалады. Һәм балалар мәнфәгатьләрен кайгырткан илкүләм стратегияне эзлекле итеп тормышка ашыра”, - диде Ф.Мөхәммәтшин. 

● 29 октябрьдә Теләчедә “ТР территориясендә кече һәм урта эшмәкәрлеккә ярдәм итүдә дәүләт идарәсе перспективалары һәм проблемалары” темасына багышланган киңәшмә узды. Аны ТР Дәүләт Советының Икътисад, инвестицияләр һәм эшмәкәрлек комитеты оештырды.

Киңәшмә алдыннан Дәүләт Советы депутатлары, министрлыклар һәм ведомстволар, муниципаль берәмлекләр һәм иҗтимагый оешмалар, шулай ук эшлекле даирә вәкилләре “Теләче” индустриаль-сәнәгать паркы кысаларында үз эшчәнлекләрен ачкан яки ачарга җыенучы кече бизнес предприятиеләрендә булдылар. 
Киңәшмәдә ТР Дәүләт Советының Икътисад, инвестицияләр һәм эшмәкәрлек комитеты рәисе Марат Галиев муниципаль хакимиятләр белән җирле бизнес арасындагы мөнәсәбәтләр уңаеннан, теләчелеләрнең үрнәк булуын белдерде. 

ТР икътисад министры урынбасары – Эшмәкәрләргә ярдәм департаменты җитәкчесе Рөстәм Сибгатуллин республиканың муниципаль районнарында кече һәм урта бизнес үсеше турында сөйләде. Татарстанда (Теләче, Биектау, Зәй, Алабуга муниципаль районнарында) 53 сәнәгать мәйданчыгы эшли, Теләче проекты иң перспективалыларның берсе булуын билгеләп үтте. 

Аннары киңәшмә темасы буенча фикер алыштылар. Экология, табигый байлыклардан файдалану һәм аграр мәсьәләләр комитеты рәисе Валерий Васильев, депутатлар Марат Хәйруллин, Илсур Сафиуллин, Геннадий Глушков, Дамир Калимуллин эшмәкәрләргә салым преференцияләрен һәм башка ташламаларны актив тәкъдим итәргә, бу юнәлештә законнарны камилләштерү зарурлыгын белдерде. Утырышта чыгыш ясаган эшмәкәрләр закон чыгаручылардан һәм хакимиятнең башкарма органнарыннан дәүләт грантлары алуда һәм җитештерелгән продукцияне сату өчен шартлар булдыруда катнашуларын сорады. 

Теләче мисалында муниципалитетларда чын эшмәкәрлек барлыкка килү күренә, дип билгеләп үтте М.Галиев фикер алышуга нәтиҗә ясап. Кече һәм урта бизнес субъектлары районнарның икътисадый эшчәнлегендә җитди катнашучы, икътисадның мөһим секторына әйләнә. Парламент комитеты рәисе район башлыгы Илдус Зариповка эшмәкәрлеккә актив ярдәм итүе өчен рәхмәт белдерде һәм “Теләче” сәнәгать паркы Икътиад министрлыгы ярдәме белән тиешле егәрлектәге электр энергиясе белән тәэмин ителәчәгенә ышаныч белдерде. 

Түгәрәк өстәлнең нәтиҗәсе буларак ТР Хөкүмәтенә, ТР Икътисад министрлыгына һәм республиканың муниципаль берәмлекләренә кече һәм урта эшмәкәрлекне үстерү өчен шартлар тудыру буенча тәкъдимнәр белдерелде. 

● 30 октябрьдә ТР Дәүләт Советында Бөтенроссия җирле үзидарә советының Татарстан бүлеге белән бергә оештырылган ТР Муниципаль берәмлекләр конференциясе узды. Анда Бөтенроссия муниципаль берәмлекләр съездына Татарстаннан делегатлар сайланды. 

“Бөтенроссия җирле үзидарә советы” ҖЧҖ нең Татарстан бүлеге рәисе, ТР Дәүләт Советы депутаты Василий Логинов, Бөтенроссия муниципаль берәмлекләр съезды 8 ноябрьдә Суздальда узачак, дип белдерде. Форум җирле үзидарә өлкәсендә Россия Федерациясенең яңа Конституциясенә 20 ел, “Россия Федерациясендә җирле үзидарәне оештыруның гомуми принциплары турындагы” Федераль закон кабул ителүгә 10 ел һәм Россия тарафыннан Ауропа җирле үзидарә хартиясен ратификацияләүгә 15 ел кебек өч документның юбилеена багышлана. 

ТР муниципаль берәмлекләр башкарма директоры Александр Барышев конференциядә катнашучыларны съезд делегатларына кандидатлар исемлеге белән таныштырды. Коференциядә катнашучылар Бөтенроссия муниципаль берәмлекләр съездына Татарстаннан делегат итеп ТР Муниципаль берәмлекләр советы рәисе Миңсәгыйть Шакировны, “Бөтенроссия җирле үзидарә советы” ҖЧҖ нең Татарстан бүлеге рәисе, ТР Дәүләт Советы депутаты Василий Логиновны, Казан шәһәре муниципаль берәмлеге җитәкчесе Илсур Метшинны, Чаллы муниципаль берәмлеге җитәкчесе Васил Шәйхразыевны, Алексеевски муниципаль районы башлыгы Владимир Козонковны һәм Яңа Чишмә районы Петропавловск авыл җирлеге башлыгы Светлана Дворецкаяны сайлады.
● 31 октябрьдә Европа Советы Җирле һәм төбәк хакимиятләре конгрессының XXV сессиясе тәмамланды.

Татарстан парламенты башлыгы, Европа Советы Җирле һәм төбәк хакимиятләре конгрессы Актуаль мәсьәләләр комитеты рәисе Фәрит Мөхәммәтшин Европа Советына кергән дәүләтләрнең федерализмны үстерү буенча тәҗрибәсе турында фикер алышты. “Европада аерым статуска ия булган төбәкләр һәм территорияләр” дигән дискуссия кысаларында спикер Татарстан һәм федераль үзәк белән ике арадагы мөнәсәбәтләр нигезенә салынган механизмнар белән таныштырды. “Татарстан Шартнамәләр төзү практикасын үзләштерү һәм үстерү, федерализм һәм толерантлык принципларын яклау өлкәсендә – гомумән, яңа Россия дәүләтчелеген төзүдә беренчеләрдән булды”, - диде Фәрит Мөхәммәтшин. 

Сессия барган көннәрдә Фәрит Мөхәммәтшин Австрия, Германия, Төркия, БДБ илләре делегацияләре вәкилләре белән очрашты. Европадагы коллегалары белән Татарстан һәм Европа төбәкләре ассамблеясе, гражданлык җәмгыятенең башка халыкара институтлары арасындагы элемтәләрне көчәйтү перспективалары турында фикерләште. Шулай ук Актуаль мәсьәләләр комитетының күчмә утырышын һәм Комитетның эш тематикасы буенча халыкара конференцияне Казанда 2014 елның июнендә уздыру расланды.
	
	Дәүләт Советы комитетларында һәм комиссияләрендә 


■ 8 октябрь көнне Дәүләт төзелеше һәм җирле үзидарә комитеты киләсе елга һәм 2015-2016 еллар план чорына ТР бюджеты проектын карады. 

Комитет утырышы башында “2014 һәм 2015-2016 еллар план чорына ТРның социаль-икътисадый үсешен фаразлау” темасына доклад белән ТР Икътисад министры Мидхәт Шаһиәхмәтов чыгыш ясады. Ул хәбәр иткәнчә, 2000 елдан беренче тапкыр Россия икътисады үсеше темпы бөтен дөнья күләменнән түбән булачак. Үткән елда илдә товар әйләнеше үсеше 14 процент тәшкил иткән, ә быел – 4-5 процент. 

ТР Финанс министры урынбасары Алла Анфимова хәбәр иткәнчә, 2013 нче елның 9 аенда ТР консолидацияләнгән бюджетына салымнан кергән һәм салымнан тыш табыш 117,2 млрд. сум тәшкил иткән. Федераль акчаларны исәпкә алып, 9 айда республиканың консолидацияләнгән бюджетына керемнәр 142,7 млрд. сум булган. 

Министр урынбасары билгеләвенчә, ел саен бюджет дефициты арта. Агымдагы елда ТР бюджеты дефициты 3,2 млрд.сум күләмендә булыр дип фаразланса, ул 2014 елда 5,4 млрд.сум, 2016 елда 12,4 млрд.сум булачак. 

Парламентарийларның сорауларына җавап биргәндә, Алла Анфимова бюджет проектының социаль якка йөз тотканлыгын әйтте. Депутатлар закон проектын, карау һәм кабул итү өчен, ТР Дәүләт Советының беренче укылышына тәкъдим итәргә карар кылдылар. 

■  10 октябрьдә Икътисад, инвестицияләр һәм эшкуарлык комитеты “2014 елга һәм 2015-2016 еллар план чорына ТР бюджеты” турында ТР законы проектын карады. 

Республиканың социаль-икътисадый үсеше фаразы белән депутатларны ТР Икътисад министры Мидхәт Шаһиәхмәтов таныштырды. 

ТР финанс министры урынбасары Данил Волков комитет әгъзаларына республиканың 2014 елга һәм 2015-2016 еллар план чорына бюджет проектын тәкъдим итте. 
Закон проектын тикшерү барышында депутатлар дефицитны каплау чыганаклары, икътисадның төп өлкәләрен үстерү буенча кабул ителгән дәүләт программаларын үтәү өчен хөкүмәттә механизмнар булу-булмау һәм башкалар белән кызыксындылар. 

Фикер алушулар нәтиҗәсендә кабул ителгән карар белән комитет республика хөкүмәтенә берничә тәкъдим ясады. Алар арасында арендалы торак фондын формалаштыру һәм аз керемле гражданнар өчен коммерцияле булмаган торак фондын үстерүгә, республика шәһәрләрендә һәм авылларында төзекләндерүгә һәм районнарда индустриаль мәйданчыклар булдыруга, наноиндустрия программаларын үтәүгә акча бүлеп бирү тәкъдимнәре бар. 

■ 10 октябрьдә ТР Дәүләт Советының Экология, табигатьтән файдалану һәм аграр мәсьәләләр буенча комитетында “2014 елга һәм 2015- 2016 еллар план чорына ТР бюджеты турында” закон проекты хакында сөйләштеләр.

Республиканың социаль-икътисадый үсешенә бәйле фаразлар турында доклад белән ТР икътисад министрының беренче урынбасары Сәрия Сираҗиева чыгыш ясады, бюджет проекты турында ТР финанс министры урынбасары Алла Анфимова сөйләде. 

Комитет рәисе Валерий Васильев ТР Финанс министрлыгы вәкиленнән икътисадның нинди чаралары кулланылуы белән кызыксынды һәм тиешле мәгълүматны парламентның киләсе утырышына әзерләүләрен сорады. 

Комитет вәкилләре ТР бюджеты чыгымнарын санап үтелгән бүлекләр буенча классификацияләү кагыйдәләре сизелерлек ризасыклыклар тудырмавын белдерделәр. Алар бюджет проекты турындагы мәсьәләне парламентның киләсе утырышының көн тәртибенә кертергә киңәш иттеләр.
■ 11 октябрьдә Законлылык һәм хокук тәртибе комитеты утырышы булды. Анда якын киләчәктәге өч елга республика бюджеты проекты һәм хокук бозуларны кисәтү буенча кабул ителгән закон актларының үтәлеше турында сорау каралды.

Республиканың социаль-икътисадый үсеше фаразы белән депутатларны ТР Икътисад министры Мидхәт Шаһиәхмәтов таныштырды. Ул билгеләп үткәнчә, тулаем бөтендөнья икътисады кичерә торган кыенлыклар аркасында ил икътисадының үсеш темплары да тискәре йогынтыга дучар булачак. Министр, проектка бюджетның чыгымнар өлешен арттыруга китерә торган тәкъдимнәр керткәндә, сак һәм реалистик булырга чакырды. 

ТР финанс министры урынбасары Алла Анфимова 2014 елга һәм якын киләчәккә республика бюджеты проектын тәкъдим итте. 

Аннары “2014 елга һәм 2015-2016 еллар план чорына РТ бюджеты” турында ТР законы проекты карап тикшерелде. 
Фикер алышуларга йомгак ясап, комитет рәисе Шакир Яһудин документны хупларга тәкъдим итте. Утырышта катнашкан депутатлар закон проектны беренче укылышта кабул итәр өчен Дәүләт Советына кертү турында карар кылдылар. 

ТР Эчке эшләр министрлыгының участок полиция уполномоченныйлары һәм балиг булмаганнар эшләре буенча бүлекчәләрнең эшчәнлеген оештыру бүлеге начальнигы урынбасары Лариса Осипова “ТРда хокук бозуларны кисәтү турында” ТР Законы үтәлеше турында мәгълүмат бирде. 

Бу сорау буенча кабул ителгән карар белән комитет республика хөкүмәтенә мәктәпләрдә өстәмә рәвештә психологлар штатлары кертергә һәм аларның эш урыннарын җиһазларга тәкъдим итә. 

Ике закон проектын комитет, беренче һәм өченче укылышта кабул итү өчен, Дәүләт Советына кертергә карар кылды: 

- “ТРда гражданнарга түләүсез юридик ярдәм күрсәтү турында” ТР Законының 12 статьясына үзгәрешләр кертү хакында”; 

- “ТР Иҗтимагый палатасы турында” ТР Законына үзгәрешләр кертү хакында”. 

Утырыш эшендә ТР Юстиция министры Мидхәт Корманов, ТР Иҗтимагый палатасы рәисе Анатолий Фомин, министрлыклар, җәмәгать оешмалары һәм хокук саклау органнары вәкилләре катнашты.
■ 14 октябрьдә Бюджет, салымнар һәм финанслар комитетында “2014 елга һәм 2015-2016 еллар план чорына ТР бюджеты турында” ТР законы проектын карадылар. Анда ТР икътисад министрының беренче урынбасары Сәрия Сираҗиева, ТР Финанс министры Радик Гайзатуллин катнашты.

Билгеле булганча, киләсе елга бюджет проекты Чистайда, Яр Чаллыда һәм Яшел Үзәндә узган киңәшмәләрдә тәфсилләп каралды. Фикер алышуларда башка муниципаль берәмлекләр дә катнашты. Моннан тыш, төп финанс документы ТР Дәүләт Советы комитетларында да каралды. 

Депутатларның сораулары табышка, зыянга эшләүче предприятиеләрнең күләменә, физик затларның кеременә кагылышлы булды. Сәрия Сираҗиева, депутатларның сорауларына җавап биреп, хәзерге вакытта Татарстанда предприятиеләрнең 22 проценттан артыграгы зыянга эшләүче булуын хәбәр итте. Шул ук вакытта авыл хуҗалыгында зыянга эшләүчеләр 12,4 процент тәшкил итә. 

Бюджет, салымнар һәм финанс комитеты “2014 елга һәм 2015-2016 еллар план чорына ТР бюджеты турында” ТР законы проектын Татарстан парламентының чираттагы сессиясендә беренче укылышта карауга тәкъдим итте. 
■ 30 октябрьдә Социаль сәясәт комитетының һәм “Бердәм Россия” фракциясе карамагындагы хатын-кыз депутатларның “Мәрхәмәт” берләшмәсенең караучысыз калган балаларны тәрбиягә алучыларны махсус әзерләүгә багышланган күчмә утырышы булды. 

Комитет рәисе Светлана Захарова хәбәр иткәнчә, республиканың Гаилә кодексына үзгәрешләр кергән. 

ТР Мәгариф һәм фән министрлыгының опека, попечительлек һәм педагогик ярдәм бүлеге җитәкчесе Зөлфия Мосабирова белдергәнчә, Татарстанда 2006 елда бирле Республика гаилә үзәгендә тәрбиягә бала алырга теләүчеләрне махсус укытканнар. Әмма бу елга кадәр ул мәҗбүри куелмаган булган. 2013 елдан исә республикада 10 оешма әлеге эш белән шөгыльләнә.

Шәһәр белем бирү үзәге белгече Люция Зөлкарнәева хәбәр иткәнчә, бу үзәктә булачак ата-аналарны тормыштан алынган хәлләр һәм теге яки бу очракта үз-үзеңне ничек тоту турында аңлаталар. Лекция үткәреп кенә бернигә дә ирешеп булмый, практика кирәк. 

Киров районы балалар йорты психологы Айгөл Кастюхина исә баланы тәрбиягә алырга теләүчеләр өчен “кайнар элемтә” ачып җибәрергә тәкъдим итә. Килеп туган сорауларга тиз генә җавап табарга, белгеч киңәшен алу өчен зарур бу. 
Бүген фикер алышу вакытында ТР Дәүләт Советы Секретаре Лилия Маврина тәрбиягә бирелә торган һәм гаиләдә инде булган балалар белән эшләү зарурлыгын да билгеләп үтте. Чөнки бу - алар өчен өчен стресс, дип саный ул. Шуңа күрә балаларны алдан әзерләргә кирәк. 

Балаларны тәрбиягә алучылар белән эшләүчеләрнең алдагы планнарында – Гаилә институты, баланы тәрбиягә алганнан соң да күзәтчелектә тотучы органнар булдыру. Чөнки баланың гаиләгә җайлашу чоры шактый катлаулы уза. Бу чорда аларны кире балалар йортларына кире кайтару очраклары бар. Бу күрсәткеч 1 процент тәшкил итә. 

	
	Дәүләт Советының кырык бишенче утырышы


24 октябрьдә ТР дүртенче чакырылыш Дәүләт Советының кырык бишенче утырышы булды.

Көн тәртибе: 

1. ТР җәмәгать судьяларын сайлау турында. 

2. Татарстан Республикасы Казан шәһәренең Яңа Савин суд районы буенча 2нче  суд участогы җәмәгать судьясы вазыйфаларын башкару турында.  

3. Татарстан Республикасы Премьер-министры урынбасары – Россия Федерациясендә Татарстан Республикасының Вәкаләтле вәкиле итеп Р.К. Әхмәтшинны билгеләп куюны  килештерү турында.

4.  “Җирле үзидарә органнарына торак-коммуналь хуҗалык өлкәсендә аерым дәүләт вәкаләтләрен бирү турында Татарстан Республикасы аерым закон актларының (закон актлары нигезләмәләренең) үз көчләрен югалтуын тану хакында” 527-4 номерлы Татарстан Республикасы законы проекты турында (I укылыш).

5. “Татарстан Республикасының аерым закон актларына үзгәрешләр кертү турында” 532-4 номерлы Татарстан Республикасы законы проекты хакында  (I укылыш). 

6. “2014 елга, 2015 һәм 2016 еллар план чорына Татарстан Республикасы бюджеты турында” 530-4 номерлы Татарстан Республикасы законы проекты хакында (I укылыш). 

7. “2014 елга, 2015 һәм 2016 еллар план чорына Татарстан Республикасы Территориаль мәҗбүри медицина иминияте фонды бюджеты турында” 531-4 номерлы Татарстан Республикасы законы проекты хакында (I укылыш). 

8. “Татарстан Республикасы дәүләт граждан хезмәте турында” Татарстан Республикасы Законына үзгәрешләр кертү хакында” 494-4 номерлы Татарстан Республикасы законы проекты турында (III  укылыш). 

9. “Татарстан Республикасы дәүләт хакимияте органнарының Татарстан Республикасы Муниципаль берәмлекләр советы белән үзара эшчәнлеге турында” 497-4 номерлы Татарстан Республикасы законы проекты хакында  (III укылыш).

10.  “Татарстан Республикасы дәүләт вазыйфалары турында” Татарстан Республикасы Законының 14 статьясына үзгәреш кертү хакында” 536-4 номерлы Татарстан Республикасы законы проекты турында  (I  укылыш). 
11.  “Татарстан Республикасында гражданнарга  түләүсез юридик ярдәм күрсәтү турында” Татарстан Республикасы Законының 12 статьясына үзгәрешләр кертү хакында” 534-4 номерлы Татарстан Республикасы законы проекты турында (I укылыш). 

12.  “Татарстан Республикасы Иҗтимагый палатасы турында” Татарстан Республикасы Законына үзгәрешләр кертү хакында” 535-4 номерлы Татарстан Республикасы законы проекты турында (I укылыш). 

13.  “Ятим балаларны һәм ата-ана тәрбиясеннән мәхрүм калган балаларны торак урыннары белән тәэмин итү турында һәм  “Татарстан Республикасында халыкка адреслы социаль ярдәм күрсәтү турында” Татарстан Республикасы Законының 8 статьясына үзгәреш кертү хакында” Татарстан Республикасы Законының 3 статьясына үзгәреш кертү турында” 541-4 номерлы Татарстан Республикасы законы  проекты хакында (I  укылыш).

14.  “Татарстан Республикасы Җир кодексына  үзгәреш кертү турында”  529-4 номерлы Татарстан Республикасы законы проекты хакында (I укылыш). 

15.  “Татарстан Республикасында Бала хокуклары буенча вәкаләтле вәкил турында һәм  Татарстан Республикасының аерым закон актларына үзгәрешләр кертү хакында” Татарстан Республикасы Законына  үзгәрешләр кертү турында” 523-4 номерлы Татарстан Республикасы законы проекты хакында  (I укылыш). 

16.  “Яшь гаиләләргә торак шартларын яхшыртуда дәүләт ярдәме күрсәтү турында” Татарстан Республикасы Законына үзгәрешләр кертү хакында” 538-4 номерлы Татарстан Республикасы законы проекты турында     (I укылыш).

17.  “Физик культура һәм спорт турында” Татарстан Республикасы Законына үзгәрешләр кертү хакында” 539-4 номерлы Татарстан Республикасы законы  проекты турында (I укылыш).

18.   “Россия Федерациясе  Хезмәт кодексының 123 статьясына үзгәреш кертү турында”  313495-6 номерлы федераль закон проекты хакында (18 яшькә кадәрге инвалид баласы булган ата-аналарга (опекуннарга, попечительләргә,  тәрбиягә бала алган ата-аналарга) үзләренә уңайлы вакытта еллык түләүле отпуск бирү турында).

19.   “Сәяси репрессияләр корбаннарын реабилитацияләү турында” Россия Федерациясе  Законының 13 статьясына үзгәрешләр кертү хакында” 316538-6 номерлы федераль закон проекты турында (реабилитацияләнгән затларны һәм  аларның гаилә әгъзаларын  торак урыннар белән тәэмин итү хакындагы норманы төгәлләштерү). 

20.  “Бөек Ватан сугышы балалары статусы турында”  федераль закон проектын Россия Федерациясе Федераль Собраниесе Дәүләт Думасына кертү буенча халык депутатларының Орел өлкә Советы закон чыгару инициативасы хакында. 

21.  “Күңел ачу хезмәтләре күрсәтелгәндә музыкаль әсәрләр башкаручыларның фонограмма куллануы турында кулланучыларга  хәбәр итүне тәэмин итү максатларында Россия Федерациясенең  аерым закон актларына  үзгәрешләр кертү турында” 299577-6 номерлы федераль закон проекты хакында. 

22.  “Административ хокук бозулар турында Россия Федерациясе кодексына һәм “Россия Федерациясендә гражданнар сәламәтлеген саклау нигезләре турында” Федераль законның 56 статьясына үзгәрешләр кертү хакында” 318821-6 номерлы федераль закон проекты турында (йөклелекне ясалма өзүне законсыз башкарган өчен административ җаваплылык билгеләү хакында).

23.  “Административ хокук бозулар турында Россия Федерациясе кодексының 12.17 статьясына  үзгәреш кертү хакында” 331843-6 номерлы федераль закон проекты турында (маршрут транспорт чаралары полосасыннан төнлә барлык транспорт чараларының хәрәкәт итүенә хокук билгеләү хакында).

24.  “Россия Федерациясендә чит ил гражданнарының хокукый хәле турында” Федераль законга үзгәрешләр кертү һәм Россия Федерациясе закон актларының аерым нигезләмәләренең үз көчләрен югалтуын  тану хакында” 333549-6 номерлы федераль закон проекты турында (Россия Федерациясенә виза алу таләп ителмәгән тәртиптә килгән чит ил гражданнарының Россия Федерациясендә хезмәт эшчәнлегенә рөхсәт алуның махсус тәртибен бетерү максатларында).

25.  “Административ хокук бозулар турында Россия Федерациясе кодексының 18.8, 18.10 статьяларына һәм 18.11 статьясының 1 өлешенә  үзгәрешләр кертү хакында” 336606-6 номерлы федераль закон проекты турында (Россия Федерациясендә тору һәм хезмәт эшчәнлеген гамәлгә ашыру кагыйдәләрен үтәмәүгә бәйле аерым административ хокук бозулар кылган чит ил гражданнарын һәм гражданлыгы булмаган затларны Россия Федерациясеннән  читкә мәҗбүри административ чыгарып җибәрү өлешендә).

26.  “Административ хокук бозулар турында Россия Федерациясе кодексының 4 бүлегенә үзгәрешләр кертү хакында” 338415-6 номерлы федераль закон проекты турында (административ җаваплылыкны йомшарта торган  хәлләрне төгәлләштерү хакында).

27.  “Россия Федерациясендә чит ил гражданнарының хокукый хәле турында” Федераль законның 13 статьясына һәм Административ хокук бозулар турында Россия Федерациясе кодексының 18.10 һәм 18.15 статьяларына үзгәрешләр кертү хакында” 338968-6 номерлы федераль закон проекты турында (Россия Федерациясендә чит ил гражданнарының  аларга эшләү өчен бирелгән  рөхсәтләрдә күрсәтелгән эшчәнлек төре буенча гына хезмәт эшчәнлеген башкара алуы хакында, шулай ук әлеге кагыйдә Россия эш бирүчеләре яисә эшләр (хезмәтләр күрсәтү) заказчылары йә чит ил эшчеләре тарафыннан бозылган очракта административ җаваплылык турында).

28.  “Россия Федерациясенең аерым закон актларына үзгәрешләр кертү турында” 339371-6 номерлы федераль закон проекты хакында (чит ил гражданнарының һәм гражданлыгы булмаган затларның Россия Федерациясендә торуына бәйле аерым мөнәсәбәтләрне хокукый җайга салуны төгәлләштерү турында).

29.  “Полиция турында” Федераль законның 12 статьясына үзгәреш кертү хакында” 343515-6 номерлы федераль закон проекты турында (полициягә ягулык-энергетика комплексы объектларының иминлеген тәэмин итүне контрольдә тотуны гамәлгә ашыру бурычын  йөкләү өлешендә).

30.  Россия Федерациясе Конституциясенә “Россия Федерациясе Югары Суды һәм Россия Федерациясе прокуратурасы турында”гы төзәтмә хакында 352924-6 номерлы Россия Федерациясе законы проекты турында.

31.  “Җир асты байлыклары турында” Россия Федерациясе Законының 34 статьясына үзгәрешләр кертү хакында” 348208-6 номерлы федераль закон проекты турында (файдалы казылмалар ятмаларын ачкан өчен дәүләт акчалата түләвенә хокук турында).

32.  “Федераль дәүләт урман күзәтчелеген (урманны саклауны) гамәлгә ашыру мәсьәләсе буенча аерым закон актларына үзгәрешләр кертү турында” 349681-6 номерлы федераль закон проекты хакында.

33.  “Россия Федерациясе Урман кодексының 72 һәм 79 статьяларына үзгәрешләр кертү турында” 340551-6 номерлы федераль закон проекты турында (урман кишәрлеген арендалау шартнамәсен өзү өчен өстәмә нигезләр һәм аукционда катнаштырудан баш тарту өчен нигезләр билгеләү өлешендә).

34.  “Авыл хуҗалыгы билгеләнешендәге җирләр әйләнеше турында” Федераль законның 121 статьясына үзгәрешләр кертү хакында” 339951-6 номерлы федераль закон проекты турында (Россия Федерациясе Граждан кодексына туры китерү өлешендә).

35.   “Россия Федерациясе  Тимер юл транспорты уставы” Федераль законына  һәм “Россия Федерациясендә тимер юл транспорты турында” Федераль законга үзгәрешләр кертү хакында” 319967-6 номерлы федераль закон проекты турында (йөксез хәрәкәт составын  йөртү тәртибен, йөксез хәрәкәт составының тимер юл транспорты инфраструктурасында булу мәсьәләләрен төгәлләштерү турында).

36.   “Этил спирты, алкоголь һәм спиртлы продукция җитештерүне  һәм аларның әйләнешен дәүләт җайга салуы турында һәм алкоголь продукциясен куллануны (эчүне) чикләү хакында” Федераль законның 16 статьясына үзгәреш кертү турында” 343743-6 номерлы федераль закон проекты хакында (алкоголь продукциясен ваклап сату урыннарына өстәмә чикләүләр билгеләү өлешендә). 

37.  “Дәүләт контролен (күзәтчелеген) һәм муниципаль  контрольне гамәлгә ашырганда юридик затларның һәм индивидуаль эшкуарларның хокукларын яклау турында”  Федераль законның  1 статьясына үзгәреш кертү хакында” 316467-6 номерлы  федераль закон проекты турында (опекуннар һәм попечительләр вазыйфаларын үтәүче оешмалар эшчәнлегенә күзәтчелекне гамәлгә ашырганда  тикшерүләрне оештыру һәм  үткәрү үзенчәлекләрен тану хакында).

38.   “Берләштерелгән финанс хисаплылыгы турында” Федераль законга үзгәрешләр кертү хакында” 349695-6 номерлы федераль закон проекты турында (Россия оешмалары тарафыннан Финанс хисаплылыгының халыкара стандартларын куллануны киңәйтү өлешендә). 

39.   “Россия Федерациясе Салым кодексының беренче өлешенә үзгәрешләр кертү турында (салымны җайга салу үзенчәлекләрен билгеләү вәкаләтләре өлешендә)” 344708-6 номерлы федераль закон проекты хакында. 

40. “Россия Федерациясендә җирле үзидарә оештыруның гомуми принциплары турында” Федераль законга үзгәрешләр кертү хакында”               339803-6 номерлы федераль закон проекты турында (пассажирлар йөртү һәм багаж ташу тарифларын билгеләү вәкаләтләре, җәмәгать фикер алышуы институтын кертү, депутат вәкаләтләрен вакытыннан алда туктату  очрагын билгеләү, шулай ук аерым нигезләмәләрне төгәлләштерү өлешендә).

41. “Россия Федерациясе гражданнарының сайлау хокукларына һәм референдумда катнашу хокукына төп гарантияләр турында” Федераль законның 33 һәм 38 статьяларына үзгәрешләр кертү хакында” федераль закон проектын  Россия Федерациясе Федераль Собраниесе Дәүләт Думасына кертү буенча халык депутатларының Орел өлкә Советы закон чыгару инициативасы турында.
42. Төрлесеннән.
Дәүләт Советының 44нче утырышының көн тәртибенә кертелгән беренче сорауны карап, депутатлар 4 җәмәгатьчелек судьясын сайладылар. Аларны Дәүләт Советы каравына ТР Президенты аппаратының Дәүләт-хокукый идарәсе җитәкчесе Фәридә Волкова кертте.

Тәкъдим ителгән кандидатлар парламентның Законлылык һәм хокук тәртибе комитетының бүгенге утырышында яклау тапты.
Депутатлар ТР Премьер-министр урынбасары – Татарстан Республикасының Россия Федерациясендәге Вәкаләтле вәкиле итеп Равил Кәлимулла улы Әхмәтшинны билгеләп кую белән килештеләр. Аның кандидатурасын Татарстан парламентына ТР Президенты кертте. Бу хакта ТР Дәүләт Советының Җирле үзидарә һәм дәүләт корылышы комитеты рәисе Валентина Липужина хәбәр итте.

“2014 елга һәм 2015-2016 еллар план чорына ТР бюджеты турында” ТР законы проекты беренче укылышта кабул ителде. 

ТР Финанс министры Радик Гайзатуллин, алдагы өч елга бюджет параметрлары белән таныштырып, елдан-ел бюджетның кытлык өлеше үсә баруын билгеләп үтте. 2014 елга ул 5 409 791, 7 мең сум, 2015 елга – 8 404 770,4 мең сум, 2016 елга 12 374 902,8 мең сум күләмендә планлаштырылган. 

Министр сүзләренә караганда, бюджет проектының керем өлешен формалаштырганда ТР Президентының республика социаль-икътисадый үсешенең инвестицион һәм инновацион юнәлешләрен көчәйтү буенча куелган бурычлары исәпкә алынган. 2014-2016 елларның салым сәясәтендә иң мөһиме – салым механизмнары аша кече һәм урта эшкуарлыкка ярдәм итү һәм аларны кызыксындыру көчәйтелергә тиеш. 

Шулай итеп, 2014 елга җыелма бюджетның керем өлеше 170,7 млрд. сум, чыгым өлеше 176,1 млрд. сум күләмендә фаразлана. Кытлык – 5,4 млрд. сум күләмендә. 

Депутатлар, үзләрен кызыксындырган сорауларны биреп, бюджет проектындагы кайбер мәсьәләләргә ачыклык кертте. Николай Рыбушкин, мәсәлән, транспортта ташламалы бәядән йөрүчеләр өчен түләүгә каралган акча күләме һәм мәдәният өлкәсе биналарын төзекләндерү мәсьәләсе белән кызыксынды. ТР Финанс министры Радик Гайзатуллин, транспортта ташламалы бәядән йөрүчеләр өчен түләү өчен бюджетта 2014 елда 927 млн. сум каралганлыгын, ә капиталь төзекләндерү өчен чыгымнарның капитал салулар кысаларында каралуын хәбәр итте. 

КПРФ фракциясе әгъзасы Альберт Бикмуллин елдан-ел федераль үзәктән килә торган акча күләме кимүнең сәбәпләре белән кызыксынды. Билгеле булганча, 2014 елда Татарстан федераль бюджеттан төрле юнәлешләр буенча 12,3 млрд. сум акча алачак. 

Әлеге партиядән Леонид Иванов исә бюджет кытлыгын нинди чыганаклар исәбенә каплап булу турында кызыксынды. 
Парламентта икътисад блогы белән шөгыльләнүче Марат Галиев бюджет проектында урыннарда юл төзү өчен акцизларның бер өлеше китүен билгеләп үтте. Министр бу максатларга акцизларның 10 проценты китүен хәбәр итте. 

Мәдәният, фән, мәгариф һәм милли мәсьәләләр комитеты рәисе Разил Вәлиев РФ Президентының май указларын тормышка ашыру буенча республикада ниләр эшләнгәнлеге, муниципаль китапханәләргә вакытлы матбугат яздыру өчен акча каралганмы-юкмы икәнлеге белән кызыксынды. 

Һәрвакыт инвалидлар мәнфәгатьләрен яклап чыгыш ясаучы депутат Рифат Ганибаев киләсе елда гемодиализ процедуралары өчен акча җитәрлек салынганмы-юкмы икәнлеген белеште. Рәсми җавапка караганда, киләсе елда бу максатларга 650 млн сум каралган. 

ТР Һөнәр берлекләре федерациясе рәисе Татьяна Водопьянова балаларның җәйге ялын оештыруга, инфляцияне исәпкә алганда, 5 процентка азрак акча каралуын хәбәр итте. Аны шулай ук лагерьларның материаль ягын кайгырту өчен чаралар каралу-каралмау мәсьәләсе кызыксындырды. 2014 елга беренче мәсьәлә буенча 1 млрд 400 млн. сум акча каралган. Министр сүзләренә караганда, күрше төбәкләрдә дә бу өлкәдә арту юк. Һәм каралган сумма безнең республика өчен яхшы санала. 

Алдагы елларга республика бюджеты проектына бәяләмәне ТР Хисап палатасы рәисе Алексей Демидов бирде. 

Парламент депутатларына Законлылык һәм хокук тәртибе комитеты рәисе Шакир Яһудин тәкъдим иткән “ТР Иҗтимагый палатасы турында” ТР Законына үзгәрешләр кертү турында” закон проектын ТР Дәүләт Советы беренче һәм өченче укылышта кабул итте.

Закон проекты республика законын федераль законнарга туры китерү максатларында эшләнгән һәм ике өлештән тора. Иҗтимагый палатаны формалаштыру процедурасына кертелгән үзгәрешләр буенча, моннан соң ике илнең гражданлыгына ия булган затлар палата әгъзасы була алмый. Тагын бер үзгәреш палата җитәкчесенә кагыла. Татарстан Иҗтимагый палатасы рәисе РФ Иҗтимагый палатасына сайланса, ул республика оешмасындагы вәкаләтләрен үтәүдән туктарга тиеш.
Дәүләт Советы депутатлары билгеле бер дәүләт вазыйфаларын биләүче затларның хезмәт хакы белән бәйле “Татарстан Республикасы дәүләт вазыйфалары турында” ТР Законының 14 статьясына үзгәреш кертү хакында” закон проектын өч укылышта тулаем кабул итте. Закон проектын ТР Юстиция министры Мидхәт Корманов тәкъдим итте. 

Әлеге закон проекты буенча Татарстан Республикасы министры вазыйфасы буенча айлык акчалата бүләкләү күләме Татарстан Республикасы Президенты тарафыннан билгеләнә. Дәүләт вазыйфаларын биләүче затларга айлык акчалата бүләкләү күләмен арттыру (индексацияләү) турында карар ТР Президенты тарафыннан кабул ителә.
ТР Дәүләт Советы депутатлары, аерым алганда, вице-спикер Римма Ратникова һәм депутат Николай Рыбушкин, соңгы вакытта җәмгыятьтә балалар бакчаларына түләүнең артуы белән бәйле ризасызлыкның туып килүен билгеләп үтеп, парламентта әлеге мәсьәләне карарга чакырды. Балалар бакчаларына түләү 2014 елның 1 гыйнвареннан кертелә. 

ТР Мәгариф һәм фән министрының беренче урынбасары Данил Мостафин билгеләп үткәнчә, балалар бакчалары өчен түләүдәге үзгәрешләр “РФдә мәгариф турында” Федераль закон кабул ителү белән бәйле. Әлеге закон балалар бакчаларын тотуның тәртибен сизелерлек үзгәртә. 

Яңа закондагы нормалар буенча, баланы караган өчен чыгымнар өч төркемгә бүленә. Беренчесе – белем бирү хезмәтләре өчен финанс чыгымнары, анда педагогларның, тәрбиячеләрнең хезмәт хакы, уенчыклар, укыту-методик әсбаплар белән тәэмин итүгә финанс чыгымнары керә. Бу чыгымнарны республика бюджеты күтәрә. Коммуналь чыгымнар – муниципаль бюджет җилкәсендә. 

Өченче өлеше балаларны караган өчен чыгымнар белән бәйле. Менә монысы - ата-аналарның балалар бакчасы өчен түләве. Бу өлешкә туклану, хуҗалык-көнкүреш, медицина хезмәтләре күрсәткән, медикаментлар, тәрбияче ярдәмчесе, медицина хезмәткәрләре, ашарга әзерләү блогы һәм техник персонал өчен хезмәт хакы фонды чыгымнары керә. 

Министр урынбасары хәбәр иткәнчә, 2014 елның 1 гыйнвареннан ата-аналарның балалар бакчалары өчен түләү тәртибенә үзгәрешләр кертелә. Шул ук вакытта сизелерлек социаль ярдәм чаралары да каралган. Яңа федераль закон буенча, беренче бала өчен компенсация – уртача түләү күләменнән 20 процент, икенче бала өчен – 50 процент, өченче бала өчен 70 процент күләмендә билгеләнә. 

Татарстан буенча өстәмә чараларга килгәндә, 1 гыйнвардан яңа социаль ярдәм чаралары кертелә. Компенсация бер гаилә әгъзасына туры килгән керемнән чыгып билгеләнә. 

Данил Мостафин хәбәр иткәнчә, өстәмә ярдәм чараларын алу өчен документлар бала йөри торган бакчада республика материаль ярдәм күрсәтү бүлеге белгечләре тарафыннан кабул ителә. Шулай ук яшәү урыны буенча әлеге бүлеккә мөрәҗәгать итәргә мөмкин. 

Соңыннан урынбасар җәмәгатьчелек арасында аңлату эшләре алып барылуын, министрлык сайтында мәгълүмат урнаштырылуын хәбәр итте. 

ТР Премьер-министр урынбасары – ТР Министрлар Кабинеты Аппараты җитәкчесе Шамил Гафаров хәбәр иткәнчә, алга таба да аңлату эшләре дәвам итәчәк. Бу максаттан массакүләм мәгълүмат чаралары өчен матбугат очрашуы оештырылачак.
	
	                  Депутат берләшмәләрендә


▓ КПРФ фракциясенең 16 октябрьдә булган киңәйтелгән утырышында республиканың берничә министрлыгы һәм ведомствосы җаваплы җитәкчеләре дә катнашты. Алар белән бергәләп, коммунист-депутатлар “2014 елга һәм 2015-2016 еллар план чорына ТР бюджеты турында” ТР законы проектын карап тикшерделәр.

Утырышны ачып җибәреп, фракция җитәкчесе Хафиз Миргалимов коммунистларның мондый киң форматта бары тик гадәттән тыш әһәмияткә ия булган документларны тикшергәндә генә җыелуын билгеләп үтте. 

Республиканың киләсе өч елда социаль-икътисадый үсеше фаразлары турында мәгълүмат белән депутатларны ТР икътисад министры урынбасары Сәрия Сираҗиева таныштырды. Ул бюджет проектын тикшерүгә багышланган парламент тыңлауларында һәм зональ киңәшмәләрдә яңгыраган сораулар һәм КПРФ вәкилләре керткән тәкъдимнәрдә җентекләбрәк тукталды. 

ТР Фининс министры Радик Гайзатуллин республика бюджеты параметрлары турында сөйләде. Ул закон проектын тикшерүдә гадәттәгечә актив катнашкан өчен КПРФ фракциясенә рәхмәт белдерде һәм тәкъдимнәрнең күпчелегенең игътибарга лаек булуын билгеләп үтте. 

Бюджет проектын тикшерү барышында Дәләт Советы депутатлары Хафиз Миргалимов, Альберт Бикмуллин, Валентин Кострин, Рафаэль Нуретдинов һәм РФ Дәүләт Думасы депутаты Виктор Пешков күп фатирлы өйләрне ремонтлау программасының дәвам ителүе һәм республикада юллар төзелешенең финислануы проблемалары белән кызыксындылар. Шулай ук республика бюджеты хисабына чишелергә тиешле башка мәсьәләләр каралды – депутатлар Җәлил бистәсенең су белән тәэмин ителеше, халыкка медицина хезмәте күрсәтүдәге җитешсезлекләр, Түбән Камада яңа мәктәп төзү планнары, авыл хуҗалыгы предприятиеләренә ярдәм, куркынычсызлык техникасы һәм хезмәтне саклау сораулары, торак-коммуналь хуҗалыкны реформалауның нәтиҗәлелеге һәм башкалар белән кызыксындылар. Аларның сорауларына ТРның Икътисад министрлыгы, Фининс министрлыгы, Төзелеш, архитектура һәм ТКХ министрлыгы, Хезмәт, мәшгулият һәм социаль яклау министрлыгы, Сәламәтлек саклау министрлыгы, Авыл хуҗалыгы һәм азык-төлек министрлыгы вәкилләре җавап бирделәр. 

▓ 24 октябрьдә КПРФ фракциясе утырышында каралган төп сорауларның берсе “2014 елга һәм 2015-2016 еллар план чорына ТР бюджеты турында” ТР законы проекты булды. Әлеге сорау Дәүләт Советының кырык бишенче утырышы көн тәртибенә беренче укылышта кабул итәр өчен кертелгән. Сораулар буенча фикер алышуларда фракциянең барлык әгъзалары һәм шулай ук РФ Дәүләт Думасы депутаты Виктор Пешков катнаштылар.

Республика бюджеты турында дискуссия рәвешендә узган фикер алышулар нәтиҗәсендә фракция әгъзалары документны, җитешсезлекләре булуга карамастан, беренче укылышта кабул итәргә кирәк дигән карарга килделәр. “Безнең теләк-тәкъдимнәрнең моннан соң исәпкә алыну-алынмавына карап, - диде фракция җитәкчесе Хафиз Миргалимов, - икенче һәм өченче укылышта “яклап” яки “каршы” тавыш бирү хокукыбыз бар”. 

Коммунист депутатлар шулай ук Дәүләт Советы утырышының көн тәртибендәге башка сораулар буенча да фракциянең позициясен билгеләделәр. 

Аннары парламентарийлар ноябрь аенда үткәреләчәк чаралар турында сөйләштеләр. “Безнең яшьләр: кичәгесе, бүгенгесе, иртәгәсе” һәм “Йорт хайваннарын асрау турында” дигән темаларга ике түгәрәк өстәл үткәрү һәм Окябрь революциясенең 96 еллыгы уңаеннан митинг оештыру турында карар кылынды.
	
	                  Документлар әйләнеше


Октябрь

ДӘҮЛӘТ СОВЕТЫНДА ТЕРКӘЛҮ УЗДЫ
Татарстан Республикасы законнары проектлары:

Татарстан Республикасының аерым закон актларына үзгәрешләр кертү турында (ТР Дәүләт Советы  депутаты М.Ә. Гаделшин  тарафыннан 11 октябрьдә кертелде);

 “Мәдәният турында” Татарстан Республикасы Законының 10.2  статьясына үзгәреш кертү хакында  (ТР Дәүләт Советының  Мәдәният, фән, мәгариф һәм милли мәсьәләләр комитеты  тарафыннан 11 октябрьдә кертелде); 

 “Татарстан Республикасында гражданнарга  түләүсез юридик ярдәм күрсәтү турында” Татарстан Республикасы Законының 12 статьясына үзгәрешләр кертү хакында  (ТР Дәүләт Советының Законлылык һәм хокук тәртибе комитеты тарафыннан 11 октябрьдә кертелде);

“Татарстан Республикасы Иҗтимагый палатасы турында” Татарстан Республикасы Законына үзгәрешләр кертү хакында (ТР Дәүләт Советының Законлылык һәм хокук тәртибе комитеты тарафыннан 11 октябрьдә кертелде); 
”Татарстан Республикасы дәүләт вазыйфалары турында” Татарстан Республикасы Законының 14 статьясына үзгәреш кертү хакында  (ТР Министрлар Кабинеты тарафыннан  19 октябьдә кертелде);
“Яшь гаиләләргә торак шартларын яхшыртуда дәүләт ярдәме күрсәтү турында” Татарстан Республикасы Законына үзгәрешләр кертү хакында (ТР Министрлар Кабинеты тарафыннан  22 октябьдә кертелде);

“Физик культура һәм спорт турында” Татарстан Республикасы Законына үзгәрешләр кертү хакында” 539-4 номерлы Татарстан Республикасы законы  проекты турында (ТР Министрлар Кабинеты тарафыннан  22 октябьдә кертелде);

“Татарстан Республикасы дәүләт хакимияте башкарма органнары турында” Татарстан Республикасы Законына үзгәрешләр кертү хакында (ТР Министрлар Кабинеты тарафыннан  22 октябьдә кертелде);

“Ятим балаларны һәм ата-ана тәрбиясеннән мәхрүм калган балаларны торак урыннары белән тәэмин итү турында” Татарстан Республикасы Законының 3 статьясына үзгәреш кертү хакында  һәм  “Татарстан Республикасында халыкка адреслы социаль ярдәм күрсәтү турында” Татарстан Республикасы Законының 8 статьясына үзгәреш кертү хакында (ТР Министрлар Кабинеты тарафыннан  23 октябьдә кертелде);

“Җирле үзидарә органнарына аерым категориядәге гражданнарга акчалата түләүләрне һәм кызыксындыру түләвен гамәлгә ашыру буенча Татарстан Республикасы дәүләт вәкаләтләрен бирү турында Татарстан Республикасы аерым закон актларының (закон актлары нигезләмәләренең) үз көчләрен югалтуын тану хакында (ТР Министрлар Кабинеты тарафыннан  23 октябьдә кертелде);

“Административ хокук бозулар турында Татарстан Республикасы кодексының 3.6 статьясына  үзгәрешләр кертү хакында (ТР Министрлар Кабинеты тарафыннан  24 октябьдә кертелде);

“Татарстан Республикасында мәдәни мирас объектлары турында” Татарстан Республикасы Законына үзгәрешләр кертү хакында (ТР Министрлар Кабинеты тарафыннан  24  октябьдә кертелде);


“Татарстан Республикасында урманнардан файдалану турында” Татарстан Республикасы Законының 3 статьясына үзгәреш кертү хакында (ТР Министрлар Кабинеты тарафыннан  30  октябьдә кертелде);
“Җир асты байлыклары турында” Татарстан Республикасы Законының 7 статьясына үзгәреш кертү хакында (ТР Министрлар Кабинеты тарафыннан  30 октябьдә кертелде).
ҮЗ КӨЧЕНӘ КЕРДЕ
Татарстан Республикасы Законнары:

 “Оешмалар мөлкәтенә  салым турында” Татарстан Республикасы Законының  3 һәм 5 статьяларына  үзгәрешләр кертү хакында  (ТР Дәүләт Советы тарафыннан 2013 елның 26 сентябрендә кабул ителде, «Ватаным Татарстан» газетасында 09.10.2013, «Республика Татарстан» газетасында 10.10.2013 басылып чыкты);

Татарстан Республикасында муниципаль берәмлекләрнең җирле үзидарә органнарына мәгариф өлкәсендә Татарстан Республикасының аерым дәүләт вәкаләтләрен бирү турында” Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 26 сентябрендә кабул ителде, «Ватаным Татарстан» газетасында 15.10.2013, «Республика Татарстан» газетасында 12.10.2013 басылып чыкты);

“Салым түләүчеләрнең аерым категорияләре өчен  оешмалар табышына  салым буенча  салым ставкасын билгеләү турында” Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 26 сентябрендә кабул ителде, «Ватаным Татарстан» газетасында 09.10.2013, «Республика Татарстан» газетасында 10.10.2013 басылып чыкты);
Пенсиягә федераль социаль өстәмә күләмен билгеләү өчен  Татарстан Республикасында 2014 елга пенсионерның яшәү минимумы  күләмен билгеләү турында (ТР Дәүләт Советы тарафыннан 2013 елның 26 сентябрендә кабул ителде, «Ватаным Татарстан» газетасында 09.10.2013, «Республика Татарстан» газетасында 10.10.2013 басылып чыкты);
2013 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен финанс белән тәэмин итү нормативларын раслау турында” Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 26 сентябрендә кабул ителде, «Ватаным Татарстан» һәм «Республика Татарстан» газеталарында 19.10.2013 басылып чыкты);
2014 елга Татарстан Республикасы гомуми белем бирү оешмаларында һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем, шулай ук өстәмә белем алуга хокукларны гамәлгә ашыруның дәүләт гарантияләрен финанс белән тәэмин итү нормативларын раслау турында” (ТР Дәүләт Советы тарафыннан 2013 елның 26 сентябрендә кабул ителде, «Ватаным Татарстан» һәм «Республика Татарстан» газеталарында 19.10.2013 басылып чыкты);
2014 елга Татарстан Республикасында муниципаль мәктәпкәчә  мәгариф  оешмаларында һәркем өчен мөмкин булган һәм түләүсез мәктәпкәчә белем алуга хокукларны гамәлгә ашыруның дәүләт гарантияләрен финанс белән тәэмин итү нормативларын раслау турында (ТР Дәүләт Советы тарафыннан 2013 елның 26 сентябрендә кабул ителде, «Ватаным Татарстан» һәм «Республика Татарстан» газеталарында 19.10.2013 басылып чыкты);
Татарстан Республикасы Бюджет кодексына һәм Татарстан Республикасының аерым закон актларына үзгәрешләр кертү турында (ТР Дәүләт Советы тарафыннан 2013 елның 26 сентябрендә кабул ителде, «Ватаным Татарстан» һәм «Республика Татарстан» газеталарында 19.10.2013 басылып чыкты);

Татарстан Республикасының аерым закон актларына үзгәрешләр кертү турында (ТР Дәүләт Советы тарафыннан 2013 елның 26 сентябрендә кабул ителде, «Республика Татарстан» газетасында 25.10.2013, «Ватаным Татарстан» газетасында 26.10.2013 басылып чыкты);

“Балык Бистәсе муниципаль районының  Олы Елга һәм Сорочьи Горы  авыл җирлекләрен үзгәртеп кору турында һәм   “Балык Бистәсе муниципаль  районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм  аларның статусы турында”  Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 26 сентябрендә кабул ителде, «Республика Татарстан» газетасында 25.10.2013, «Ватаным Татарстан» газетасында 26.10.2013 басылып чыкты);

“Татарстан Республикасы Сайлау кодексына һәм   референдумнар турында  Татарстан Республикасының аерым закон актларына  үзгәрешләр кертү хакында (ТР Дәүләт Советы тарафыннан 2013 елның 26 сентябрендә кабул ителде, «Республика Татарстан» газетасында 25.10.2013, «Ватаным Татарстан» газетасында 26.10.2013 басылып чыкты);
“Татарстан Республикасында гражданнар мөрәҗәгатьләре турында” Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 26 сентябрендә кабул ителде, «Республика Татарстан» газетасында 25.10.2013, «Ватаным Татарстан» газетасында 26.10.2013 басылып чыкты);
“Ятим балаларны һәм ата-ана тәрбиясеннән мәхрүм калган балаларны торак урыннары белән тәэмин итү турында һәм  “Татарстан Республикасында халыкка адреслы социаль ярдәм күрсәтү турында” Татарстан Республикасы Законының 8 статьясына үзгәреш кертү хакында” Татарстан Республикасы Законының 3 статьясына үзгәреш кертү турында (ТР Дәүләт Советы тарафыннан 2013 елның 24 октябрендә кабул ителде, «Ватаным Татарстан» һәм «Республика Татарстан» газеталарында 29.10.2013 басылып чыкты).

